
კვლევის მიზანი
კვლევის მიზანია მშენებლობის სექტორში ადამიანისეული კაპიტალის უნარებზე დამსაქმებელთა მოთხოვნის გამოვლენა, რომლის გათვალისწინება შესაბამისი პოლიტიკის შემუშავების პროცესში ხელს შეუწყობს მშენებლობის სექტორში უნარებთან მიმართებით შრომის ბაზარზე არსებულ მოთხოვნა-მიწოდებას შორის არსებული დისბალანსის შემცირებას და უნარების მოხმარების ეკონომიკური ეფექტიანობის გაზრდას.
კვლევის ობიექტი
კვლევის ობიექტია იმ პროფესიული უნარების შესწავლა, რომლებსაც მოითხოვს დამსაქმებელი და რომლებიც აუცილებელია მშენებლობის სექტორში ინდივიდის  დასაქმებისთვის.
კვლევის ამოცანები

· მშენებლობის სექტორში დასაქმების ზოგად სტრუქტურაზე (მათ შორის, უცხო ქვეყნის მოქალაქეების დასაქმების სტრუქტურაზე) ინფორმაციის მოპოვება პროფესიული ჯგუფების მიხედვით;
· მშენებლობის სექტორში დამსაქმებლის მიერ დასაქმებულთა სამუშაო ძალის უნარების შეფასება და დასაქმებულთა უნარების შესაბამისობის შესწავლა (მათ შორის, განათლების მიღწეული დონეების მიხედვით) პროფესიული ჯგუფების მიხედვით; 
· მშენებლობის სექტორში უნარებთან მიმართებით არსებული მოთხოვნის ანალიზი და არსებული/პოტენციური ვაკანსიების გამოვლენა პროფესიული ჯგუფების მიხედვით;
· მშენებლობის სექტორში აპლიკანტთა უნარების დეფიციტისა და საჭიროებების შეფასება პროფესიული ჯგუფების მიხედვით;
· მშენებლობის სექტორში ვაკანსიების შევსებასთან დაკავშირებული სირთულეების შესწავლა პროფესიული ჯგუფების მიხედვით;
· მშენებლობის სექტორში უნარების გათვალისწინებით ვაკანსიებზე შეთავაზებული ანაზღაურების შესწავლა პროფესიული ჯგუფების მიხედვით; 
· მშენებლობის სექტორში ახალი კადრის აყვანისას საწარმოთა მიერ გამოყენებული ინფორმაციის წყაროების შესწავლა; 
· მშენებლობის სექტორში დამსაქმებლის მიერ სწავლებასა და გადამზადებაზე გაწეული საქმიანობის შესწავლა პროფესიული ჯგუფების მიხედვით; 
· მშენებლობის სექტორში დამსაქმებლების მზაობის/სურვილის გამოვლენა სამუშაო ძალის უნარების განვითარებასთან/კვალიფიკაციის ამაღლებასთან მიმართებით პროფესიული ჯგუფების მიხედვით; 
· მშენებლობის სექტორში დასაქმებულთა საშუალო თვიური ნომინალური ხელფასი პროფესიული ჯგუფების მიხედვით;
· მშენებლობის სექტორში საწარმოთა მიერ გამოყენებული ადგილობრივი და იმპორტირებული ძირითადი პროდუქტის/მომსახურების შესწავლა და იმ ძირითადი მიზეზების გამოვლენა, რაც ხელს შეუწყობს მათ მიერ ადგილობრივი პროდუქტის/მომსახურების გამოყენების გაზრდას; 
· მშენებლობის სექტორში შრომის უსაფრთხოების მიმართ დასაქმებულთა უნარების, ცოდნის  და  ამ მიმართულებით ბიზნესის საჭიროებების შესწავლა. 

კვლევის მეთოდოლოგია და შერჩევის დიზაინი

გამოსაკვლევ საწარმოთა გენერალური ერთობლიობა
კვლევის გენერალური ერთობლიობა უნდა გამომდინარეობდეს საქართველოში მოქმედი არაფინანსური კორპორაციების მონაცემთა ბაზიდან (დაახლოებით 130 ათასი აქტიური საწარმო/ორგანიზაცია), სადაც მითითებულია საწარმოთა საიდენტიფიკაციო კოდი, ეკონომიკური საქმიანობის სახე (NACERev.2-ის მიხედვით), იურიდიული და ფაქტიური მისამართი, საკონტაქტო ნომრები (ტელეფონი, ელ-ფოსტა), საწარმოთა ზომა და ა.შ.
შერჩევის მეთოდოლოგია
კვლევისათვის საჭირო შერჩევის მოცულობის დასადგენად საჭიროა ქვემოთ მოცემული ფორმულის გამოყენება:
                                                                                                                   (1)
 სადაც,
N არის პოპულაციის მოცულობა
d - მაქსიმალური დასაშვები ცდომილება
q - საიმედობის დონე
 - სტანდარტული ნორმალური განაწილების (1+ q)/2 დონის ქვანტილი
 - დიზაინ ეფექტის მნიშვნელობა
შრომის ბაზრის საჭიროებათა კვლევა ტურიზმის ინდუსტრიაში განხორციელდება რაოდენობრივი კვლევის მეთოდის გამოყენებით.
შერჩევის მოცულობა
იმისათვის, შესაბამისი სექციის დონეზე მიღებული შეფასების ცდომილება არ აღემატებოდეს 5%-ს, 95%-იანი სანდოობით საჭიროა ქვეყნის მასშტაბით 1000 ინტერვიუს განხორციელება.

შერჩევის დიზაინი
შემთხვევითი სტრატიფიცირებული შერჩევის ფრაგლებში გამოყენებული იქნება შემდეგი პარამეტრები:
· რეგიონი;
· საწარმოს ზომა;
· ეკონომიკური საქმიანობის სახე: სექცია F - მშენებლობა (NACE Rev.2-ის შესაბამისად).

კვლევამ, უნდა მოიცვას მშენებლობის სექცია F  (NACE Rev.2-ის შესაბამისად) და  დანართი N1-ით განსაზღვრული  მშენებლობის სექტორისთვის რელევანტური პროფესიული ჯგუფები (ISCO 2008-ის შესაბამისად, მე-4 დონეზე).

საწარმოთა ზომის მიხედვით შერჩევა განხორციელდება საქსტატის საწარმოთა ზომის ახალი მეთოდოლოგიის შესაბამისად:
· მსხვილ საწარმოებს განეკუთვნება საწარმო, სადაც დასაქმებულთა საშუალო წლიური რაოდენობა აღემატება 249 კაცს ან საშუალო წლიური ბრუნვის მოცულობა 60 მლნ ლარს.
· საშუალო ზომის საწარმოებს მიეკუთვნება ყველა ორგანიზაციულ‐სამართლებრივი ფორმის საწარმო, რომელშიც დასაქმებულთა საშუალო წლიური რაოდენობა მერყეობს 50‐დან 250 კაცამდე, ხოლო საშუალო წლიური ბრუნვის მოცულობა – 12 მლნ ლარიდან 60 მლნ ლარამდე.
· მცირე ზომის საწარმოებს მიეკუთვნება ყველა ორგანიზაციულ‐სამართლებრივი ფორმის საწარმო, რომელშიც დასაქმებულთა საშუალო წლიური რაოდენობა არ აღემატება 50 დასაქმებულს და საშუალო წლიური ბრუნვის მოცულობა არ აღემატება 12 მლნ ლარს.

ქვემოთ მოცემულ ცხრილში (ცხრილი #1) წარმოდგენილია შერჩეულ საწარმოთა განაწილება ზომების მიხედვით:
ცხრილი#1
	საწარმოთა ზომა
	რაოდენობა გენერალურ ერთობლიობაში
	შერჩეულთა რაოდენობა
	რეზერვი

	მსხვილი
	38
	38
	0

	საშუალო
	270
	270
	0

	მცირე
	7355
	692
	200

	სულ
	7663
	1000
	200



გამოკვლევის ფარგლებში, მსხვილი და საშუალო საწამოები წარმოდგენილნი არიან სრული მოცვით, ხოლო მცირე ზომის საწამოების შემთხვევაში გამოყენებული იქნება შემთხვევითი სტრატიფიცირებული შერჩევა.



მონაცემების შეწონვა
გენერალურ ერთობლიობაზე გამოკვლევის შედეგების განზოგადების მიზნით, განხორციელდება მონაცემების შეწონვა. ყოველ გამოკითხულ საწარმოს მიენიჭება კონკრეტული წონა, რომელიც იქნება მისი შერჩევაში მოხვედრის ალბათობის შებრუნებული სიდიდე. შეწონვა განხორციელდება შერჩევის სტრატის დონეზე. კერძოდ, i-ური სტრატის ყოველ გამოკითხულ საწარმოს წონა შემდეგი ფორმულით განისაზღვრება:
=                                                                                                                                                          (2)
სადაც  არის საწარმოთა მთლიანი რაოდენობა, ხოლო  გამოკითხულ საწარმოთა რაოდენობა i-ურ სტრატაში.
კითხვარის პროექტი
კითხვარი მოიცავს შემდეგ სტრუქტურულ ელემენტებს:
· ძირითადი ინფორმაცია  მშენებლობის სექტორში დასაქმებულთა სტრუქტურისა და მახასიათებლების შესახებ;
· დასაქმებულთა პროფესიული უნარების შეფასება;
· საწარმოში არსებული ვაკანსიები და დასაქმება;
· მოთხოვნა სამუშაო ძალაზე;
· სამუშაო ძალის განვითარება;
· პროფესიული განათლება;
· მშენებლობის სექტორის განვითარება და  მისი კავშირი ადგილობრივი პროდუქციის/მომსახურების გამოყენებასთან.

კითხვარის პილოტირებას/ადაპტირებას და მისთვის საბოლოო სახის მიცემას უზრუნველყოფს საქართველოს სტატისტიკის ეროვნული სამსახური. კითხვარის საბოლოო ვერსია ჩამოყალიბდება 30 ერთეული საპილოტე გამოკვლევის საფუძველზე და შეთანხმებული იქნება საქართველოს ეკონომიკისა და მადგრადი განვითარების სამინისტროსთან.


მონაცემთა შეგროვება
გამოკვლევის ფარგლებში მონაცემთა შეგროვებას უზრუნველყოფს საქართველოს სტატისტიკის ეროვნული სამსახურის საველე პერსონალი. მონაცემთა შეგროვება განხორციელდება კომბინირებულად, როგორც ონლაინ კითხვარის მეშვეობით, ისე პირდაპირი ინტერვიუირების გზით.  მონაცემთა შეგროვების მეთოდის არჩევა დამოკიდებული იქნება კონკრეტული საწარმოს სპეციფიკიდან გამომდინარე.
გამოკვლევის საბოლოო შედეგები საქსტატის მიერ საქართველოს ეკონომიკისა და მდგრადი განვითარების სამინისტროს გადაეცემა დეტალური გამომავალი ცხრილების სახით, კონფიდენციალურობის სრული დაცვით. 
[bookmark: _GoBack]
მონაცემების დოკუმენტირება
მიმწოდებელი წარადგენს მონაცემების შეგროვების პროცედურების ოქმს,  უზრუნველყოფს მონაცემების გაწმენდას (არითმეტიკული და ლოგიკური კონტროლი) და დამკვეთისთვის დეტალური გამომავალი ცხრილების სახით მიწოდებას MS Excel-ის ფორმატში.
სამუშაო შესრულებულად ჩაითვლება დეტალური გამომავალი ცხრილების დამკვეთის მიერ გადამოწმების, საჭიროების შემთხვევაში მიმწოდებლის მიერ კორექტირების, შეწონვისა და გასწორებული სახით დამკვეთისთვის წარმოდგენის შემდეგ.
სამუშაოების შესრულების ვადები
გამოკვლევასთან დაკავშირებული სამუშაოები განხორციელდება საქსტატის მიერ, წინასწარ განსაზღვრული გეგმა-გრაფიკის მიხედვით.

